
სახელმწიფო სარეგისტრაციო კოდი 120.340.000.22.026.007.183

საქართველოს თავდაცვის მინისტრის 

ბრძანება №121

2005 წლის 24 მარტი 

ქ. თბილისი

,,საქართველოს თავდაცვის სამინისტროს გენერალური ინსპექციის დებულების დამტკიცების შესახებ” საქართველოს თავდაცვის მინისტრის 2004 წლის 3 ნოემბრის №320 ბრძანებაში ცვლილებებისა და დამატებების შეტანის თაობაზე

,,ნორმატიული აქტების შესახებ” საქართველოს კანონის 36-ე მუხლის მოთხოვნათა შესაბამისად, ვბრძანებ:

1. ,,საქართველოს თავდაცვის სამინისტროს გენერალური ინსპექციის დებულების დამტკიცების შესახებ” საქართველოს თავდაცვის მინისტრის 2004 წლის     3 ნოემბრის №320 ბრძანებაში (სსმ III, 2004 წ., №127, მუხ. 1129) შეტანილ იქნეს შემდეგი ცვლილებები და დამატებები:

ა) დებულების II თავის მე-6 მუხლი ჩამოყალიბდეს შემდეგი რედაქციით:

,,მუხლი 6. გენერალური ინსპექციის ფუნქციაა საქართველოს თავდაცვის სამინისტროს სამოქალაქო ოფისში და შეიარაღებული ძალების გენერალურ შტაბში მინისტრის და/ან გენერალური ინსპექციის უფროსის გადაწყვეტილებით განახორციელოს:

ა) სამინისტროს სტრუქტურული ქვედანაყოფების, აგრეთვე სამინისტროს მმართველობის სფეროში შემავალი სახელმწიფო საქვეუწყებო დაწესებულებებისა და საჯარო სამართლის იურიდიული პირების ინსპექტირება, შემოწმება და ფინანსური კონტროლი;

ბ) სამსახურებრივი მოკვლევა (შემოწმება) და შემდგომი რეაგირება სამინისტროს საჯარო, მათ შორის, სამხედრო მოსამსახურეების მიერ ჩადენილ კანონდარღვევებზე;

გ) სამინისტროს სტრუქტურული ქვედანაყოფების ინსპექტირება და შემოწმება კანონმდებლობით განსაზღვრული კომპეტენციის ფარგლებში.”.

ბ) დებულების V თავი ჩამოყალიბდეს შემდეგი რედაქციით:

,,თავი V. გენერალური ინსპექციის ორგანიზაციული სტრუქტურა

მუხლი 16. გენერალური ინსპექციის სტრუქტურული ქვედანაყოფებია:

ა) ინსპექტირებისა და აუდიტის სამმართველო;

ბ) მოკვლევის სამმართველო.

ინსპექტირებისა და აუდიტის სამმართველო

მუხლი 17. გენერალური ინსპექციის ინსპექტირებისა და აუდიტის სამმართველო წარმოადგენს გენერალური ინსპექციის სტრუქტურულ ქვედანაყოფს.

მუხლი 18. გენერალური ინსპექციის ინსპექტირებისა და აუდიტის სამმართველოს ამოცანები და ფუნქციებია ინსპექტირების ობიექტებზე შეისწავლოს და გააკონტროლოს:

ა) საკადრო პოლიტიკის ფორმირება და მიმდინარეობა;

ბ) ინსპექტირების ობიექტებზე მორალურ-ფსიქოლოგიური კლიმატი;

გ) სამხედრო მოსამსახურეების საყოფაცხოვრებო პირობები, მათი უფლებების დაცვის მდგომარეობა და ჯარისკაცებს შორის არასაწესდებო ურთიერთობის ფაქტები;

დ) შეიარაღებული ძალების განთავსების ადგილებში საყაზარმო და საცხოვრებელი ფონდის, ყველა სხვა დამხმარე შენობა-ნაგებობების, სამხედრო ქალაქების მდგომარეობა და მათი კომუნალური უზრუნველყოფა;

ე) ლოგისტიკისა და ინფრასტრუქტურის დაქვემდებარებული სამსახურების საქმიანობის მდგომარეობა;

ვ) ინსპექტირების ობიქტებზე საშემსრულებლო დისციპლინის მდგომარეობა;

ზ) რეგულარულად მოიპოვოს და დაამუშაოს შეიარაღებული ძალების ქვედანაყოფებიდან ფუნქცია-მოვალეობებით განსაზღვრული საქმიანობის შესახებ ინფორმაცია;

თ) კანონმდებლობის შესაბამისად საფინანსო-სამეურნეო საქმიანობა;

ი) საფინანსო-სამეურნეო წარმოება, საფინანსო აღრიცხვა და ანგარიშსწორება, საფინანსო დისციპლინის განხორციელება და დაცვა;

კ) თავდაცვის სამინისტროს საბიუჯეტო სახსრების ხარჯვის, პროგრამული დაფინანსების, მიღებული გრანტებისა და საერთაშორისო დახმარებების რეალიზაციის შემოწმება.

მოკვლევის სამმართველო

მუხლი 19. გენერალური ინსპექციის მოკვლევის სამმართველო წარმოადგენს გენერალური ინსპექციის სტრუქტურულ ქვედანაყოფს.

მოკვლევის სამმართველოს ამოცანები და ფუნქციები:

ა) საქართველოს თავდაცვის სამინისტროს სამოქალაქო ოფისსა და შეიარაღებული ძალების გენერალურ შტაბში კონტროლი კანონიერების დაცვაზე;

ბ) საქართველოს თავდაცვის სამინისტროს სამოქალაქო ოფისსა და შეიარაღებული ძალების გენერალურ შტაბში კორუფციის ფაქტებზე და მუშაობის პროცესში გამოვლენილ სხვა სამართალდარღვევებზე რეაგირება;

გ) საქართველოს თავდაცვის სამინისტროს სისტემაში კანონიერებისა და დისციპლინის დაცვის სამსახურებრივი კონტროლი, საჯარო და სამხედრო მოსამსახურეების მიერ მოქალაქეთა კონსტიტუციური უფლებებისა და კანონიერი ინტერესების, სამსახურებრივი გადაცდომის ფაქტებისა და სხვა მართლსაწინააღმდეგო ქმედებების გამოვლენა, აღნიშნულ ფაქტებთან დაკავშირებული პატაკების, განცხადებებისა და ინფორმაციების შემოწმება-მოკვლევა.”.

გ) მე-20 მუხლი ამოღებულ იქნეს.

2. ბრძანება ძალაშია გამოქვეყნებისთანავე.

3. ბრძანებას გაეცნონ საქართველოს თავდაცვის მინისტრის მოადგილეები, შეიარაღებული ძალების გენერალური შტაბის უფროსი, მისი მოადგილეები, თავდაცვის სამინისტროს ყველა სტრუქტურული ქვედანაყოფის ხელმძღვანელი და შემსრულებლები.

ი. ოქრუაშვილი

